
				This page has been proofread. 
— Lon̦t mahjat suesguim, sugk sinəguim vujnas, gu
vənsnəhk sugk ꞓazest ile gu vujej kidəguim. Mən odlamp
sugk son, tən pajlamp vuaj kьrte. Ja daƶə
kues lon̦t vьeŋ ja ej mahjed suesguim, nьdtꞩə sij tul̦sələv
son, gu kuht porjas, ja son ꞩьŋ.

— Zoʙəl̦, — cil̦ke Sahkrə, — nьdt kьrt lon̦t. No
olmən jevla suej.

— Olmən jevla suej, — riegkude Moksan, — no
sij tujꞩəv vьjəm koavnet sueguim. Təgka vьjem kav̦n
pere lev kiepes, no rovas, ja sinən lev kəras ꞩur
suej, jenamp ꞩor̦amp lon̦t suej. Zoʙəl̦, təgka suej
paj ꞩьŋev, sinəguim ej vuej mahje, sij tol̦ke tul̦sələv
vьjem kav̦n pink vujnsest. No avdemʙel̦t vьjem kavnest
ꞓoan vial kəlt sueguim oc̦amp: sij paj ꞓuonəv,
sugkəv pink vujnsest. Ja ꞓont təna kəldt sueguim —
motor.

Təgka vьjem kav̦n sueguim kodꞓet aeroplanən.
Ja olmə mogka vьjem koavneguim kьrtəv al̦m mil̦te
pajlest al̦mus poake, odlamp, mən pojas ja avtomoʙil̦.
Ja jugke mogka vьjem kavnest vuejev̦ kьrte ehtən
vьerəst jev jenə olmnedte.

Koht vuejꞩkudten ꞓofta olmə! — cilke Sahkrə. —
Kie jemnest vuaj rovnjedte sinə nala. Ꞓofta odlьnə
kar puaз, no avtomoʙil̦ son ast. Odlьne vuej
toft ꞓaz̦ mil̦te, no karep jodt vial odlamp: Ꞓiŋlьne

